ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 23-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	       1. Հայաստանի Հանրապետության ֆինանսների նախարարություն
	24.08․2023թ.

	
	01/8-3/16776-2023

	1.Նախագծով նախատեսվում է ՀՀ 2023 թվականի պետական բյուջեով նախատեսված Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի հաշվին ՀՀ արդարադատության նախարարության կողմից իրականացվող 1228 ծրագրի 31002. «Հակակոռուպցիոն դատարանի շենքային պայմանների ապահովում» միջոցառման գծով հատկացված միջոցների նվազեցման հաշվին կատարել վերաբաշխում և 72.0 մլն դրամ հատկացնել վարչական դատական գործերի էլեկտրոնային կառավարման միասնական համակարգի ստեղծման և ներդրման նպատակով։ Ընդ որում, պայմանագրի ընդհանուր արժեքը կազմում է 240.0 մլն դրամ, որից 72.0 մլն դրամի հատկացումը նախատեսվում է իրականացնել 2023 թվականին՝ Նախագծով առաջարկվող վերաբաշխման միջոցով, իսկ 168.0 մլն դրամի հատկացումը ներկայացվել է ս.թ. օգոստոսի 15-ին ՀՀ արդարադատության նախարարության կողմից ներկայացված 2024 թվականի բյուջետային ֆինանսավորման հայտով: 
Այս կապակցությամբ հայտնում ենք, որ այդ նպատակով 2024-2026թթ. ՄԺԾԾ հայտ չի ներկայացվել և, հետևաբար, գումար չի նախատեսվել ՀՀ կառավարության 2023 թվականի հունիսի 29-ի N 1082-Ն որոշմամբ հաստատված ՀՀ 2024-2026 թվականների պետական միջնաժամկետ ծախսերի ծրագրում և 2024 թվականի պետական բյուջեի նախագծի նախնական տարբերակում: 168.0 մլն դրամի չափով լրացուցիչ ծախսի նախատեսումը 2024 թվականի պետական բյուջեի նախագծում ենթադրում է լրացուցիչ ծախսային բեռ, որը անհրաժեշտ է դիտարկել հաշվի առնելով առաջիկա տարվա ֆիսկալ հնարավորությունները և մակրոտնտեսական վերանայված կանխատեսումները:
Ելնելով վերոգրյալից, առաջարկում ենք Նախագծով նախատեսվող 72.0 մլն դրամը հատկացնելու հարցը քննարկել 2024 թվականի պետական բյուջեի նախագծի վերջնականացման գործընթացի շրջանակներում բյուջետային ֆինանսավորման հայտով ներկայացված 168.0 մլն դրամը պետական բյուջեի նախագծում նախատեսելու հնարավորությունը քննարկելուց հետո: 

2․ Միաժամանակ առաջարկում ենք հարցը քննարկել հանրային կառավարման մարմինների թվայնացման առաջնահերթությունների և հրատապության համատեքստում՝ 11.03.2022թ. ստեղծված «Հայաստանի տեղեկատվական համակարգերի գործակալություն» հիմնադրամի մասնագիտական կարծիքի առկայության պարագայում:












3․Ինչ վերաբերում է Նախագծի N 7 հավելվածում 72261110/503 ԳՄԱ կոդով ծրագրային ապահովման մշակման խորհրդատվական ծառայություններ գնման առարկայի համար նշված գնման ձևին, հայտնում ենք, որ անհրաժեշտ է նշել ԲՄ, քանի որ գնումների պաշտոնական տեղեկագրում և էլեկտրոնային գնումների համակարգում առկա տեղեկատվության համաձայն՝ հիշյալ ծառայությունների ձեռք բերման նպատակով «ՀՀԱՆ-ԲՄԽԾՁԲ-23/26» ծածկագրով ընթացակարգը կազմակերպվել է բաց մրցույթ ընթացակարգով։

	Չի ընդունվել
[bookmark: _GoBack]      Արդարադատության նախարարության կողմից 23․03․2023թ․ թիվ 01/23/14710-2023 գրությամբ ներկայացված 2024-2026 թվականների ՄԺԾԾ (ներառյալ ՀՀ 2024 թվականի պետական բյուջեի ֆինանսավորման) հայտերում 1228 ծրագրի «31007․  Էլեկտրոնային ռեսուրսների ստեղծման կամ արդիականացման նախագծերի ապահովում» միջոցառման գումար նախատեսվել է։ Սակայն Ֆինանսների նախարարության կողմից մերժվել է, նշելով, որ թվայանացման աշխատանքների համար նախատեսվում է մեկ ընդհանուր գումար՝ հետագայում ըստ պայմանագրերի համապատասխան բաշխելու նպատակով։ Հիմք ընդունելով ՀՀ վարչապետի 26.01.2023թ. «Հայաստանի Հանրապետության 2024 թվականի բյուջետային գործընթացը սկսելու մասին» N 86-Ա որոշման հավելվածով հաստատված ժամանակացույցի 35-րդ կետը՝ Արդարադատության նախարարությունը 2024 թվականի համար ներկայացրել է լրացուցիչ բյուջետային ֆինանսավորման հայտ՝ կնքված պայմանագրերին համապատասխան։







Ընդունվել է։
	Նախագիծը «Հայաստանի տեղեկատվական համակարգերի գործակալություն» հիմնադրամի հետ էլեկտրոնային տարբերակով համաձայնեցվել է: Վերջինիս կողմից նշվել է, որ վարչական դատավարության թվայնացման ծրագիրը Տեղեկատվական համակարգերի կառավարման խորհրդի նիստերից առաջ Գործակալությունը ուսումնասիրել է և առարկություններ չի ունեցել:
Միաժամանակ պայմանավորվածություն է ձեռքբերվել իրականացման ընթացքում օգտագործողի փորձառության և Հայաստանի թվային ճարտարապետության համապատասխանության հարցերով սերտ համագործակցել՝ ներառյալ փաստաթղթերի մեքենայական ընթերցման, տվյալների քարտեզագրման, տվյալների դասակարգման և պահպանման հարցերում:

Ընդունվել է։





	2. Հայաստանի Հանրապետության քաղաքաշինության կոմիտե
	21․08․2023թ.

	
	01/27.3/10557-2023

	1․ Հիմք ընդունելով որոշման նախագծի հիմնավորումը, նախագծի N4 հավելվածում միջոցառման դասիչ 31001-ը առաջարկում ենք փոխարինել 31002-ով, իսկ միջոցառման անվանումը՝ «Հակակոռուպցիոն կոմիտեի շենքային պայմանների ապահովում»-ը՝ «Հակակոռուպցիոն դատարանի շենքային պայմանների ապահովում»-ով:

	Ընդունվել է։





